
sþ. 546. Nefndarálit [73. mál]
um till. til þál. um rekstur tunnuverksmiðju á Akureyri.

Frá minni hl. fjárveitinganefndar.

Árið 1946 festi stjórn tunnuverksmiðja ríkisins kaup á tunnuverksmiðju Akur-
eyrarkaupstaðar. Við kaupin var út frá því gengið af seljanda hálfu, að verksmiðjan
yrði árlega rekin eins og verið hafði, enda veitti bærinn verksmiðjunni ýmis fríðindi,
svo sem undanþágu frá hafnargjöldum og mikinn afslátt á rafmagni. Á undanförnum
vetrum hafði rekstur verksmiðjunnar mjög dregið úr atvinnuleysi í bænum. Áfram-
haldandi starfræksla verksmiðjunnar hlaut því að vera bæjarfélaginu bið mesta
Itagsrnunamál.

Þegar tillaga þessi var flutt í janúarbyrjun s.l., hafði síldarútvegsnefnd, sem
annast stjórn tunnuverksmiðjanna, ekki gert neinar ráðstafanir til þess, að smíði
gæti hafizt Í verksmiðjunni á Akureyri. Hins vegar var vitað, að síldarútvegsnefnd
ætlaði að reka tunnuverksmiðjuna á Siglufirði.

Þar sem hér er um að ræða fyrirtæki, sem á sínum tíma var verulegur þáttur
í atvinnulífi Akureyrarbæjar og bærinn án efa hefði ekki látið af hendi, nema öruggt
væri talið, að rekstur þess væri tryggður framvegis, virðist full sanngirni mæla með
því, að verksmiðjan verði starfrækt áfram. Enn fremur má benda á það, að hag-
kvæmara er fyrir marga síldarsaltendur norðanlands að fá tunnur frá Akureyri en
Siglufirði, þar sem flutningar með bílum eru ódýrari en með skipum. Þess má enn
fremur geta, að á s. I. hausti voru engar tunnubirgðir til á Akureyri.

Við leggjum því til, að tillagan verði samþykkt.

Alþingi, 14. apríl 1950.

Jónas G. Rafnar,
frsm.

Ásmundur Sigurðsson.

Fylgiskjal.

RÆ.JARST,TÓRINN Á AKUREYRI
Akureyri, 1. febrúar 1950.

Bæjarstjórn Akureyrar hefur á fundi sínum, þ. 24. f. m., gert svofellda ályktun:
"Bæjarstjórn Akureyrar skorar á Alþingi, sem nú situr, að hlutast til um við

ríkisstjórnina, að hún láti starfrækja tunnuverksmiðjuna hér nú Í vetur og að hafin
verði tunnusmiði þar í næsta mánuði."

Jafnframt því, sem ég sendi hinu háa Alþingi ofanritaða samþykkt bæjar-
stjórnar Akureyrar, vil ég leyfa mér að taka þetta fram:

Akureyrarbær seldi ríkinu tunnuverksmiðju bæjarins á árinu 1946 með mjög
vægu verði. Var þá jafnframt svo um talað milli samningsaðila, að ríkið tæld að sér
rekstur verksmiðjunnar, endurbætti hana eftir þörfum og héldi uppi verulegum
rekstri, sem orðið gæti til þess að bæta úr atvinnuleysi því, sem hér í bæ er venju-
lega Um þann tíma árs, sem flesta útivinnu er ekki hægt að stunda vegna tíðar-
farsins.

Eftir að ríkið keypti verksmiðjuna, voru gerðar dálitlar endurbætur á henni, en
aðalendurbætur þær, sem áætlað var að gera, að reisa geymsluhús fyrir tunnur og að
hæta við nýjum vélum, hafa ekki komizt í framkvæmd enn. Hefur jafnvel heyrzt, að
efni á geymsluhús, sem keypt hafi verið í Englandi, hafi verið selt aftur og hætt við
vélakaup, sem ráðgerð höfðu verið.

Ef þetta er rétt, virðist það benda til, að síldarútvegsnefnd, sem nú stjórnar
þessum málum, ætli sér að leggja tunnuverksmiðjuna hér niður, en reka aðeins verk-
smiðju á Siglufirði, enda hefur verið keypt efni til hennar og hún er rekin, en hingað
fæst ekkert efni til að vinna úr.

Tunnusmíði er, sem kunnugt er, mjög hentug atvinnubótavinna að vetrinum,
þegar lítt er fært að vinna aðra vinnu. Er því hér um mikið hagsmunamál að ræða
fyrir verkamenn á Akureyri. Auk þess er það mikils virði fyrir síldarsaltendur við
Eyjafjörð og víðar, að tunnusmíði hér sé haldið uppi.

Eg vona því, að hið háa Alþingi sjái sér fært að verða við framanrituðum til-
mælum bæjarstjórnar Akureyrar.

Alþingi, Reykjavík.


